
16. Frumvarp

til laga um dýrtiðaruppbót handa embættis- og sýslunarmönnum landssjóðs.

(Lagt fyrir Alþingi 1917).

1. gr.
Meðan verðhækkun sú, sem nú er á lífsnauðsynjum, stendur eða breyt- 

ist eigi að verulegum mun, þannig, að lifsnauðsynjar lækki að mun í verði, veitir 
landssjóður dýrtiðaruppbót á launum og eftirlaunum eftir því sem segir í lögum ' 
þessum:

Dýrtiðaruppbótin veitisf:
1. Öllum embættismönnum landsins, hvort sem þeir eru konunglegir embættis- 

menn eða skipaðir af ráðherra, og veitist að eins af föstum launum þeirra, 
greiddum úr landssjóði.

2. Öllum, er eflirlauna eða styrktarfjár njóta samkvæmt eftirlaunalögum eða 
fjárlögum (18. gr.), svo og þeim er biðlaun hafa.

Dýrtíðaruppbót af eftirlaunum og styrktaríje veitist að eins af þeirri upp- 
hæð, sem greidd er úr landssjóði. Sje eflirlaunamaður einnig launaður starfs- 
maður landssjóðs, reiknast uppbótin að eins af hærri laununum.

3. Öllum sýslunarmönnum landsins, sem störf hafa í þarfir landsins að aðal- 
atvinnuvegi. Hafi þeir fieiri störf en eitt á hendi i landsins þarfir, greiðist 
dýrtiðaruppbótin að eins af laununum fyrir það starfið, sem telja má aðalstarf 
sýslunarmannsins.

4. Öllum prestum, hvort sem þeir njóta launa samkvæmt lögum nr. 46, ®/n 
1907 og lögum nr. 49, 11 1911, eða eldri lögum. Nær dýrtíðaruppbótin að 
eins til fastra launa, sem greidd eru úr landssjóði eða prestlaunasjóði, og 
sóknargjalda presta eftir eldri lögum.

5. Landsfjehirði og starfsmönnum hans og skrifstofustjóra Alþingis. Svo heimil- 
ast stjórn Landsbankans að greiða bókara og fjehirði bankans dýrtíðarupp- 
bót eflir lögum þessum.

2. gr.
Dýrtíðaruppbótin greiðist þeim, er starfinu gegnir, þó annar kunni að 

vera talinn fyrir stóðunni.

3. gr.
Dýrtíðaruppbótin reiknast af launahæðinni eftir þvi sem hjer segir:

1. Af árslaunum 1500 kr. eða minna 5O°/o
2. ------------- 2500 — — — 4O°/o
3. ------------- 3500 — — — 25*/o
4. -------------------- 4500 — — — 5%
5. ------------- frá 4500—5000 kr. 5%



og skal reikna millibilið við 1.—4. lið á milli þessara launahæða eftir likingunni: 
2225 — x 2

y 40 
þar sem x táknar launahæðina í hundruðum og y uppbótarprósentuna, en við 
5. lið 5°/o hrein.

4. gr.
Dýrtíðaruppbótin greiðist í einu lagi fyrir árið 1917, að frádreginni þeirri 

dýrtíðaruppbót, sem greidd hefir verið það ár, samkvæmt lögum nr. 23, 3. nóv. 
1915.

Ef dýrtíðaruppbót verður greidd lengur en fyrir árið 1917, greiðist hún 
' eftir á fyrir hverja 6 mánuði.

5. gr.
Stjórnarráðið úrskurðar um öll vafaatriði út af lögum þessum, og verða 

þau eigi borin undir dómstólana.

6. gr.
Lög þessi öðlast gildi 1. janúar 1918 og ganga lög nr. 23, 3. nóv. 1915, 

um dýrtíðaruppbót handa embættis- og sýslunarmönnum landssjóðs, um leið úr 
gildi.

Á s t æ ð u r:

Á Alþingi 1915 voru samþykt lög um dýrtiðaruppbót handa embættis- og 
sýslunarmönnum landssjóðs, lög nr. 23, 3. nóv. 1915, og þar ákveðin uppbæð sú, 
sem embættis- og sýslunarmenn landssjóðs nutu sem dýrtíðaruppbót fram til 
aukaþingsins 1916—1917.

Á aukaþinginu þótti það augljóst, að dýrtiðaruppbótin, samkvæmt þess- 
um lögum, væri ónóg, með þvi verð á flestum lífsnauðsynjum hafði hækkað mjög 
frá þvi að þingið 1915 samþykti lögin.

Einnig þótti aukaþinginu dýrtiðaruppbótin samkvæmt dýrtiðaruppbótar- 
lögunum frá 1915 ná til of fárra stjetta, og mun það meðal annars hafa stafað 
af því, að verðhækkunartollurinn hafði gefið landssjóði allmiklar tekjur á árinu 
1916, og þingið þvi eigi viljað nema dýrtiðaruppbótina við neglur sjer.

Það mun og bafa valdið þvi hvað dýrtiðaruppbótin var gerð viðtæk, að 
málið kom fyrir þingið, óundirbúið af stjórnarinnar hálfu, og gat þingið þvi eðli- 
lega ekki gert sjer næga grein fyrir, hversu miklu dýrtiðaruppbótin mundi nema 
samkvæmt þingsályktun þeirri, þgskj. 176, er aukaþingið samþykti.

Það er nú orðið Ijóst, að dýrtiðaruppbótin hefir numið allmiklu meiru, 
en aukaþingið gerði ráð fyrir. Þegar er greitt um 420 þús. kr. og má búast við 
að það verði litið eitt meira, og hafa landpóstar þó enga dýrtiðaruppbót fengið.

Auk þess hafa kringumstæðurnar breytst svo, að fyrirsjáanlegt er, að 
mikil rýrnun verði á tekjum landssjóðs fyrir árið 1917 að minsta kosti, og getur 
þvi tæplega verið um það að ræða, að láta dýrtíðaruppbótina fyrir árið 1917, og ef 



tll vill lengur, ná til eins margra, eins og þingsályktunartillagan frá aukaþinginu 
ákvað, og heldur eigi til allra tekna embættis- og sýslunarmanna. Stjórnarráðið 
verður og að vera þeirrar skoðunar, að landssjóði beri að eins að veita starfs- 
mónnum landsins dýrtiðaruppbót, en að á sýslufjelögum, sveitar- og bæjarfjelög- 
um hvili skyldan að sjá starfsmönnum sinum fyrir dýrtiðaruppbót.

Að öðru leyti vísast til athugasemdanna við hverja einstaka grein.

Við 1. gr.
Hjer er lagt til að dýrtíðarupphótin sje að eins veitt af föstum launum 

embættis- og sýslunarmanna, en eigi af aukatekjum.
Eigi er ætlast til, að aðrir njóti dýrtiðaruppbótar af styrktarfje en þeir, 

sem styrks njóta samkvæmt 18. gr. fjárlaganna, og þeir, sem hafa biðlaun.
Ekkjur, sem njóta óbeint styrks úr landssjóði hjá Synodus, fá því ekki 

dýrtíðaruppbót eftir þessum lögum. .
Það kemur fyrir, að menn, sem hafa eftirlaun, hafa nú starf á hendi 

fyrir lægri laun en eftirlaun þeirra nema, og er ætlast til i slíkum tilfellum, að 
dýrtíðaruppbótin sje reiknuð að eins af hærri laununum. Eins er ætlast til að 
farið sje að, ef sami inaður gegnir tveim eða íleiri embættum eða sýslunum.

Lágt er til að allir prestar fái dýrtiðaruppbót, en að eins af þeirri upp- 
hæð, er þeir fá greidda úr prestlaunasjóði eða landssjóði og af sóknargjöldum 
samkvæmt eldri lögum.

Með þessu móti mun öll dýrtiðaruppbótin nema um 300 þús. kr. á ári, 
samkvæmt sundurliðaðri skrá, sem lögð verður fyrir Alþingi.

Við 2. gr.
Þetta ákvæði er i samræmi við það, sem siðasta þing ákvað.

Við 3. gr.
Dýrtiðaruppbótin eftir þessu frumvarpi, er ætlast til að reiknuð sje eflir 

sömu reglu og siðasta þing ákvað, nema 5. liður, sem reiknast eftir hreinum 5°/o 
af launauppbæðinni.

. Við 4. gr.
Af því að eigi er ætlast til að lög þessi gangi i gildi fyr en 1. janúar 1918, 

verður dýrtiðaruppbótin fyrir árið 1917 greidd í einu lagi, að svo miklu leyti, 
sem hún eigi er þá greidd samkvæmt eldri lögum.

Við 5. gr.
Ákvæði þetta er i samræmi við lögin nr. 23, 3. nóvember 1915.


